 «Сабантуйдан – универсиадага!»

Информатика һәм физик культурадан интеграль дәрес
(Дəрес проект: 6 класста «Лого-миры» бүлеге буенча

кабатлау-гомумиләштерү дәресе)
Үткәрде:

Хөснетдинова Фирдәүсә Хоснулловна, 
ББМБУ-Теләче муниципаль районы 
Иске Җөри гомуми белем бирү урта

мәктәбенең информатика укытучысы
Максатлар:
1. Укучыларны “Лого миры” программа тирəлегенең мөмкинлеклəре белəн таныштыруны дəвам итү. Проектлар төзергә өйрәтү.
2. Программа тирәлегендə эшләү күнекмәләрен үстерү. Укучыларны 2013 елда Казан шәһәрендә булып ʏтәчәк Универсиада белән таныштыру. Татар халкыныӊ мили бәйрәме – Сабантуй бәйрәменә багышлап проектлар төзʏ.
3. Татар халкынын яраткан бəйрəме – Сабантуй турында сөйләшʏ, аларга эстетик тәрбия бирү. Спортка, халыкныӊ мили уеннарына карата кызыксыну тәрбияләʏ. Yз халкыӊ белән горурлану хисе тәрбияләʏ.
Дәреснең төре: кабатлау гомумиләштеру дәресе.

Дәреснең тибы: стандарт булмаган дәрес.

Дәрес формасы: проектлар белəн эшлəү.

Күрсәтмәлелек һәм җиһазлар: компьютерлар. А4 форматында эш кәгазьләре, Лого миры, Pover Point программа тирәлекләре, “Сабантуй” темасына картиналар, индивидуаль карточкалар. “Казанда – Универсиада” дигән темага презентация.


План:

1. Оештыру өлеше.


Кереш өлеш.

Дəреснең максаты, барышы белəн укучыларны таныштыру.

2. Дәреснеӊ беренче этабы.

Үтелгəн теманы кабатлау. Мөстəкыйль эш эшлəү.
3. Дәреснеӊ икенче этабы


Физкультура укытучысы чыгышы. «Казанда – Универсиада»  дигəн темага презентация карау.

4. Физкультминут.

5. Дәреснеӊ өченче этабы.

Проект эшлəре белəн таныштыру. Укучыларга заданиелəр бирү.


Укучыларның пректны эшлəүлəре.


Проектларны яклау. (Сабантуй темасына хикəялəр, шигырьлəр уку, җырлар җырлау)

6. Укучылага өй эше бирү, аны аңлату.

7. Билгелəр кую. Дәресне йомгаклау.


Дәрес барышы.

1. Оештыру өлеше.
Дəрескə уңай этәргеч бирү. Дəреснең максаты, барышы белəн укучыларны таныштыру.
Укытучы чыгышы: Кадерле укучылар! Бʏген безнен гадәти дәрес тʏгел, ә физик культура дәресе белән берләштерелгән интеграль дәрес. Темасы да гади тʏгел: Сабантуйдан – Универсиадага! Бу ике төшенчәне ниләр бәйләгәнен сез яхшы беләсездер. Тынычлыкка хезмәт итʏче спорт бәйрәмнәре алар. Халкыбызныӊ милли бәйрәме Сабантуй кебек, бөтен дөнья яшьләрен берләштерʏче Универсиада тарихы да ерак гасырларга барып тоташа. Алар икесе дә бер максатны: кешеләрне спорт бәйрәмнәре аша таныштыру, дуслаштыру, кʏнел ачтыру кʏздә тотып оештырыла. Бʏген дәресебез өч этаптан торачак. Беренчесендә, Лого миры программа тирәлеге буенча белемнәребезне тикшерербез, икенчесендә сезгә физик культура укытучысы Универсиадалар тарихы, башкалабыз Казанда булачак универсиадага әзерлек турында сөйләячәк, өченчесендә, без ʏзебез өчен Сабантуй бәйрәме оештырачакбыз. Әлбәттә, виртуаль дөньяда, ләкин ул бәйрәм һәммәгезгә ошаячак. Без Лого миры тирәлегендә Сабантуйга кагылышлы проектлар төзербез, аларны матур жырлар, шигырьләребез хикәяләребез ярдәмендә якларбыз. Бу дәрескә һәммәгезгә  белемнәрегез һәм проектларыгыз өчен билге куелыр. Хәзер, төп өлешкә кʏчкәнче, Лого миры тирәлеге буенча  белемнәрегезне тикшереп алабыз. Бирелгән карточкалардагы сорауларга жаваплар языгыз. Карточка дәрес беткәнче сездә саклана, анда дәреснеӊ һәр бʏлеге өчен баллар куеп барыла. Билге куйганда, әлеге баллар исәпкә алыначак.
2. Дәреснеӊ беренче этабы
Үтелгəн теманы кабатлау. Мөстəкыйль эш эшлəү. (карточкаларда информатиканыӊ Лого миры бʏлеге буенча сораулар язылган). Укучылар жавапларны язып бетергәч, тактага дөрес җаваплар эленə. Укучылар карточкаларын алыштырып бер-берсенең эшен тикшерəлəр, балл куялар.
3.  Дәреснеӊ икенче этабы

Физик культура укытучысыныӊ чыгышы. «Казанда – Универсиада» дигəн темага презентация карау.

Презентация Pover Point программа тирәлегендә эшләнгән. Мультимедиийный проектор аша экранда күрсәтелә.
4.  Физкультминут.
5.  Дәреснеӊ өченче этабы

Проект эшлəренең башкару тәртибе белән таныштыру.  Укучыларга индивидуаль биремнәр (карточкалар) бирү.

Укучыларның пректны эшлəүлəре.

Проектларны яклау. (Сабантуй темасына хикəялəр, шигырьлəр уку)

6.  Укучылага өй эше бирү, аны аңлату.   Һәрбер  укучыга карточка бирелә.

Карточкада компьютер рәсеме ясалган. Укучы программа төзеп, әлеге рәсемне  тулысынча ташбакадан эшләтергә тиеш. Кемнең рәсеме нәкъ үрнәктәгечә чыга, шул иң югары билгегә ия була.

7. Билгелəр кую. Билгеләр укучының шәхси картасына җыелган балларның суммасы аша күрсәтелә.  Дәресне йомгаклау.

Дәрескә өстәмә материаллар
Сораулар  

1. Лого миры программа тирәлеге нинди максатларны күздә тотып төзелгән?

2. Лого миры программа тирәлегендә нинди төп объектлар бар?

3. Лого миры программасына ничек керергә була?

Ташбаканы түбәндәнечә хәрәкәтләндерү өчен аңа нинди командалар бирергә кирәк.

4. 100 адым алга барырга

5. 20 адым артка барырга 

6. 45 градуска уңга борылырга

7. 60 градуска  сулга борылырга

8. Артка борылырга

9. Ташбакага сызык сыздырырга

10. Ташбаканы сызык сызудан туктатырга

11. Кире экраннын уртасына кайтарырга

12. Ташбака үзенең хәрәкәтен әкеренәйтсен өчен аңа өстәмә нинди команда бирергә кирәк?

13.  Нов_форма 12 Нов_форма 13 Нов_форма 14 командаларын биргәннән соң, ташбака белән нәрсә була? 

Җаваплар 

1. Рәсем ясау.  Экранга яңа объектлар кую. Программа төзү . (3 балл)

2. Эш кыры. Командалар кыры. Инструментлар менюы. (3 балл)

3. Укытучылар / Лого миры / Ташбака рәсеме / enter/ (3 балл)

4. Вперед 100  (1 балл)

5. Назад 20  (1 балл)

6. Направо 45  (1 балл)

7. Налево 60  (1 балл)

8. Направо 180

9. ПО   (1 балл)

10. ПП   (1 балл)

11. Домой   (1 балл)

12. Жди   (1 балл)

13. Ташбака үзенең кыяфәтен үзгәртә. (2 балл)

Укучыларга индивидуаль  биремнәр
1 карточка.

Ат чабышы.

Тау буенда урнашкан киң аланлыкта ат чабышы өчен мәйдан булдырылган. Һәр атның узасы юлын, алдан ук чабып, үләнен кыскартып куйганнар. Атлар мәйдан янында урнашкан старттан кузгалып, урман буендагы финишка таба чабалар.

________________________________________________________________ 

2 карточка.

Малайлар йөгереше.

Бер  ягында куаклыклар, икенче ягына камышлы күл урнашкан матур аланда малайлар йөгереше оештырылган. Малайлар мәйдан янында урнашкан старттан кузгалып, өч чыршы янына куелган финишка таба чабалар.

________________________________________________________________

3 карточка.

Кызлар йөгереше.

Урман буенда  урнашкан чәчәкле  аланда кызлар  йөгереше оештырылган. Кызлар мәйдан янында урнашкан старттан кузгалып, янында куаклар үскән чишмә буенда урнашкан  финишка таба чабалар.

________________________________________________________________

4 крточка

Балалар йөгереше.

Тау буенда урнашкан киң мәйданда балалар йөгереше оештырылган. Балалар Мәйдан янында урнашкан старттан кузгалып, камышлы күл буенда  куелган финишка таба чабалар.

________________________________________________________________

5 карточка.

Җилкәнле көймәләр ярышы.

Як-ягыннан куаклар һәм камышлар белән әйләндереп алынган зәңгәр күлдә җилкәнле көймәләр ярышы оештырылган. Көймәләр күлнең бер ягыннан икенче ягына кадәр бара. Сабантуй күген тагын да матурайтып, күктә бал кортлары оча. 

________________________________________________________________

6  карточка.

Автомобильләр  ярышы.

Тау буена урнашкам махсус асфальт юлда автомобильләр ярышы  оештырылган. Автомобильләр мәйдан янында урнашкан старттан кузгалып, биек йортлар янында урнашкан  финишка таба баралар. Сабантуй күген тагын да матурайтып, күктә кошлар оча. 

                      Укучының шәхси карточкасы.
Фамилия, исем ___________________________________________

1. Сорауларга җавап бирергә
	Сорау
	Җавап
	Балл 

	1. Лого миры программа тирәлеге нинди максатларны күздә тотып төзелгән?
	
	

	2. Лого миры программа тирәлегендә нинди төп объектлар бар?
	
	

	3. Лого миры программасына  ничек керергә була?
	
	

	Ташбаканы түбәндәнечә хәрәкәтдәндеү очен аңа нинди командалар бирергә кирәк.
	
	

	      4. 100 адым алга барырга
	
	

	5.  2 0 адым артка барырга 
	
	

	6. 45 градуска уңга борылырга
	
	

	7. 60 градуска  сулга борылырга
	
	

	8. Артка борылырга
	
	

	9. Ташбакага сызык сыздырырга
	
	

	10. Ташбаканы сызык сызудан туктатырга
	
	

	      11. Кире экраннын уртасына кайтарырга
	
	

	12 Ташбака үзенең хәрәкәтен әкеренәйтсен өчен аңа өстәмә нинди команда бирергә кирәк?
	
	

	13. нов_форма 12 нов_форма 13 нов_форма 14 командаларын биргәннән соң, ташбака белән нәрсә була? 
	
	

	Барлык баллар суммасы 
	
	


      2. Проект белән эшләү     

Сабантуй кырын ясау  (5 балл)    
Программа төзү (5 балл)    
Проектны яклау (5 балл)

Гомуми сумма: 
Билге кую критерие   «5» -  20-26 балл
                                     «4» -  15-19 балл
                                     «3» -  14-18 балл

                                                                        Укучыга куелган билге                       
Тактага элеп кую өчен материаллар
Шатлыклар – күңелле бездә,
Ал кояш күгебездә.
Килегез, дуслар, кунакка
Сабантуй бүген бездә.
Җилферди чиккән сөлгеләр
Бүләкләр күбебездә!

Көрәшик тә, уйнашыйк та,

Сабантуй бүген бездә.

 Сабантуйга багышланган шигырьләр, җырлар
Сабантуймы, Сабантуй

Уеннар туе бит ул,
Җиңүләр уе бит ул.
Чаптар өстендә чабып,
Катыктан тәңкә табып
Колга башына менеп
Узышларга йөгереп,
Татарча бил алышып,
Аркан белән тартышып,
Ватмый йомырка ташып,
Үткенлектә сынашып,
Җиңсәң әгәр, Сабантуй – эчкә шатлык сыймас туй!
“Сабантуй “ җыры:

Сабан туе – хезмәт туе,

Шатлык һәм бәхет туе шул;

Уйнап, биеп, җырлап, көлеп,

Бәйрәм итик көн буе.

Шау-гөр килә киң болыннар, 

Кырлар һәм су буйлары шул;
Котлы булсын колхоздашлар, 
Ямьле сабан туйлары.
Бәйрәм итик шатланышып,
Туганнар, бергә-бергә шул;
Безнең бергә булуыбыз
Китсен бөтен гомергә.
